
Concello de Meaño

RESOLUCIÓN DA ALCALDÍA

ASUNTO:  ADXUDICACIÓN DO EXPEDIENTE DE CONTRATACIÓN DO SERVIZO 
PARA  O  DESENVOLVEMENTO  DO  PROXECTO  “IGUAIS  NO  DEPORTE  NO 
CONCELLO DE MEAÑO 2022” 

EXPEDIENTE: 275/2022

Antecedentes de feito.

1. Previa solicitude do Concello de Meaño, a Xunta de Goberno da Deputación Provincial de 
Pontevedra, en sesión de data 29 de xullo de 2022, acordou concederlle, ao abeiro das bases 
reguladoras da convocatoria dirixidas aos concellos da provincia de Pontevedra de menos de 
20.000 habitantes para o fomento da igualdade de oportunidades e a prevención da violencia 
de xénero para o ano 2022, unha axuda por importe de 3.075,00 € para o desenvolvemento do 
proxecto  “Iguais  no deporte  no Concello  de Meaño”,  que ten  por  finalidade  formar a  os 
menores que asisten as escolas deportivas de fútbol, balonmán e tenis de mesa do, e a seus 
pais,  adestradores  e  directivos,  en  temas  sobre  a  igualdade  de  xénero  e  a  prevención  da 
violencia de xénero no deporte.

2.  O Concello  de Meaño,  entre  o seu persoal  propio,   non conta con persoal  cualificado 
dispoñible  para  o  desenvolvemto  deste  proxecto,  segundo  se  configura  na  memoria 
xustificativa elaborada pola educadora familiar e no documento de características contratuais; 
polo que se considera necesario recorrer a servizos externos; emitindo, memoria xustificativa 
da necesidade desta conmtratación, ao abeiro dos artigos 28, 116 e 118 da Lei 9/2017, de 8 de 
novembro, de Contratos do Sector Público.

3.  Pola secretaria-interventora  emitiuse sendos informes sobre a porcentaxe que supón esta 
contratación en relación cos recursos ordinarios do orzamento vixente a fin de determinar o 
órgano de contratación e existencia de crédito e sobre a lexislación aplicable e procedemento 
a seguir.

4.  A  Alcaldía,  mediante  Resolución  de  data  13  de  outubro  de  2022,  n.º  2022-0584, 
RESOLVE:

“1º.- Xustificar a celebración do contrato segundo consta na memoria xustificativa que obra neste expediente e nos fundamentos  
desta Resolución.

2º.- Aprobar  o expediente de contratación do servizo para o desenvolvemento do proxecto “Iguais no deporte no Concello de 
Meaño”, nas seguintes condicións:

1. CARACTERÍSTICAS DO CONTRATO:

TIPO DE CONTRATO: SERVIZOS.
OBXECTO DO CONTRATO:  DESENVOLVEMENTO DO  PROXECTO “IGUAIS NO DEPORTE NO CONCELLO DE MEAÑO 
2022” .
NECIDADE A SATISFACER: Formar a os menores que asisten as escolas deportivas de fútbol, balonmán e tenis de mesa do, e a seus 
pais, adestradores e directivos, en temas sobre a igualdade de xénero e a prevención da violencia de xénero no deporte.
 CÓDIGO CPV:

Concello de Meaño

85311300-5 Servicios de bienestar social proporcionados a niños y jóvenes.
VALOR ESTIMADO : 3.075 €
ORZAMENTO MAXIMO DE LICITACIÓN:  3.075 € 
DURACION DO CONTRATO: Dende a data de contratación do servizo ata o 10 de decembro DE 2022.

2.- CONTIDO DO SERVIZO

Este contrato ten por obxecto a programación e xestión do servizo  “IGUAIS NO DEPORTE NO CONCELLO DE MEAÑO 2022” O 
programa pretende ser un acompañamento  no proceso de empoderamento de nen@s e moz@s no ámbito deportivo.

Sensibilizar á mocidade que participa nos clubs deportivos de fútbol, balonmán e tenis de esa fronte a violencia machista e a violencia en 
xeral.

O proxecto IGUAIS NO DEPORTE NO CONCELLO DE MEAÑO 2022”  centrase en tres  liñas de intervención:

1. Valores de igualdade e diversidade
- Igualdade entre homes e mulleres
- Violencia psicolóxica, emocional e condutual
- Violencia Machista
- Estereotipos e roles de xénero
- Mulleres nos deportes

2. Habilidades de convivencia e bo trato
- Escoita activa
- Resolución de conflitos
- Toma de decisións grupais
- Cohesión grupal
- Asertividade
3. Prevención de condutas de risco
- Xestión das emocións
- Bullying
- Violencia de xénero
- Perigos nas Redes Sociais (sexting, grooming, sextorsión...)

Asi mesmo, faranse sesión cos pais, adestradores e directivos, para traballar sobre o mesmo tema.

O Proxecto vai dirixido a nenas/ nenos  e mozos/mozas, que pertencen aos seguintes clubs:

- Club de fútbol Dena 

- Club Asmubal de Balonmano

- Club Tenis de mesa

- Obxectivos do servizo :

1) Sensibilizar á mocidade que participa nos clubs deportivos de fútbol, balonmán e tenis de mesa fronte a violencia machista e a violencia 
en xeral.
2) Proporcionar unha formación básica de prevención da violencia machista e de
condutas sexistas.
3) Visibilizar e facer fronte ós estereotipos e roles de xénero así como dignificar a
participación das mulleres no eido  dos deportes.
4) Proporcionar ferramentas de boa convivencia entre nenos e nenas e mozos e mozas
nos clubs deportivos

-  Metodoloxía:

Utilizaranse metodoloxías coeducativas co obxectivo de superar o limitado desenvolvemento
persoal que impoñen os estereotipos de xénero, así como provocar cambios no pensamento, as
actitudes, o comportamento, a concepción do mundo e a súa interpretación.
Xogaremos a través de metodoloxías innovadoras e activas adaptadas a cada idade que estarán
distribuídas por grupos de idade.
Utilizando de técnicas teatrais, xogos, debates, e dinámicas grupais

- Ámbito temporal do servizo e horario :

- 41 horas co seguinte cronograma 

Pre 
Benxamín

Benxamín Alevin Infantil Cadetes Pais/nais,
adestradores/oras
directivos/as etc.

Fútbol 3 horas 3 horas 3 horas 3 horas 3 horas 2 horas

Concello de Meaño

Balonmano 3 horas 3 horas 3 horas 3 horas 2 horas 
Tenis de mesa 3 horas 3 horas 3 horas 1 hora

Esta  programación  será  en  coordinación  cos  equipos  deportivos,  en  función  das  súas
programación e desenvolverase entre os meses de outubro e novembro; debendo estar rematado, en todo caso,  o día 10 de decembro, incluída  
a entregada da memoria xustificativa e a factura.

-  Nº de usuarios: 
O número de usuarios é orientativo, xa que depende dos inscritos en cada categoría, pero a media  por grupo é  entre 8 e 16 por grupo.

- Medios persoais:
 O servizo será  prestado por  un profesional  que  teñan unha destas  titulacións:  Psicólogo,  Pedagogo,  Psicopedagogo,  Educador  Social, 
traballador Social. Con formación en materia de igualdade acreditada cun curso de 10 o mais horas.

- Lugar de realización :
Realizarase nas instalacións que os clubs deportivos consideren oportuno.

3. CRITERIOS DE ADXUDICACIÓN DO CONTRATO:

3.1- Oferta económica que deberá achegar xunto coa copia dos títulos acreditativos, da persoa que vai a realizar o proxecto.

4. FACTURACIÓN E PAGO:

4.1. FACTURACIÓN: A facturación será en unha única factura ao final da realización do Proxecto.
4.2. PAGO:  Dentro dos trinta días seguintes á data de aprobación da factura.

5. DOCUMENTACIÓN A PRESENTAR

O licitador deberán presentar a proposición nun único sobre/arquivo electrónico. 

O Arquivo electrónico UNICO incluirá:

1. Declaración responsable asinada electronicamente, segundo o modelo incluído como Anexo I que deberá estar asinada pola persoa que 
asine a proposición.

2. Oferta económica asinada electronicamente, segundo o modelo incluído como Anexo II.

Estes documentos  deberán presentarse asinados electronicamente pola persoa representante da empresa.

3. Certificacións de atoparse ao corrente nas súas obrigas tributarias e coa Seguridade Social. 

6. LUGAR E PRAZO DE PRESENTACIÓN DE OFERTA

A oferta presentaranse exclusivamente por medios electrónicos a traveso  da plataforma de licitación electrónica  SILEX, da Consellería de 
Facenda. 

Prazo de presentación: ata as 12:00 horas do día 20  de  outubro   de 2022

7. NOTIFICACIÓNS ELECTRÓNICAS

Con base ao artigo 14.2 da  Lei  39/2015,  do 1 de  outubro, do Procedemento Administrativo Común das Administracións Públicas,  as  
notificacións relativas a este procedemento practicaranse de xeito electrónico a través da sede electrónica do Concello de Meaño.

Para acceder á comunicación, deberá dispor dun certificado dixital.”

Mediante a modalidade de contrato menor de servizo, ó abeiro do artigo 16 en concordancia cos artigos 118 e 131.3 da  Lei 9/2017, do 8 de 
novembro, de Contratos do Sector Público.

3º.-  Autorizar  o  gasto  a  que  ascende esta  contratación,  3.075,00 €,    con  cargo á  aplicación  presupostaria    do  Orzamento 
Municipal 2022:  2310.22706. 

          
4º.- Cursar invitación á empresa BER2 GESTION DE PROYECTOS S.L.,  para que    presente a súa oferta a través da plataforma 

de licitación electrónica  electrónica SILEX da Consellería de Facenda da Xunta de Galicia https://www.conselleriafacenda.es/silex, ata ás 
ata as 12:00 horas do día 20 de outubro de 2022.”

5. Previa tramitación do correspondente expediente e cursada invitación para participar neste 

Concello de Meaño

procedemento de contrato menor, a través da plataforma de licitación SILEX da Consellería 
de  Facenda  da  Xunta  de  Galicia,  a  empresa  BER2  GESTION  DE  PROYECTOS,  S.L., 
formula a seguinte proposta:

     
OFERTA ECONÓNICA:

SEN IVE. IVE TOTAL
3.075,00 € Non se aplica  3.075,00 €

Ao que achegan copia dos títulos xunto co compromiso de participación na execución deste proxecto. 

Fundamentos xurídicos:

           1º.-  Segundo  establece  a  Disposición  adicional  segunda  da  Lei  9/2017,  do  8  de 
novembro,  de Contratos  do Sector  Público,  no punto 1  corresponde aos Alcaldes  e  a  os 
Presidentes das Entidades locais as competencias como órgano de contratación respecto dos 
contratos  de  obras,  de  subministro,  de  servizos,  o  contratos  de  concesión  de  obras,  os 
contratos de concesión de servizos e os contratos administrativos especiais, cando o seu valor 
estimado non supere o 10% dos recursos ordinarios do presuposto nin, en calquera caso, a 
contía de 6.000.000,00 €, incluídos os de carácter plurianual cando a súa duración non sexa 
superior a catro anos, eventuais prórrogas incluídas sempre que o importe acumulado de todas 
as súas anualidades non supere nin o porcentaxe indicado, referido aos recursos ordinarios do 
presuposto do primeiro exercicio, nin a contía sinalada. 
 
           2º.- Segundo dispón o artigo 131.3 da Lei 9/2017, do 8 de novembro, de Contratos do 
Sector Público, os contratos menores poderán adxudicarse directamente a calquera empresario 
con capacidade  de  obrar  que  conte  con  habilitación  profesional  necesaria  para  realiza-la 
prestación; considerándose como tales, segundo establece o artigo 118 da Lei 9/2017, do 8 de 
novembro,  de  Contratos  do  Sector  Público,  os  contratos  de  valor  estimado  inferior  a 
15.000,00 euros, cando se trate de contratos de servizos.  

          3º.- Segundo dispón o  artigo 118 da Lei 9/2017, do 8 de novembro, de Contratos do 
Sector  Público,  a  tramitación  do  expediente  dos  contratos  menores  esixirá  o  informe  do 
órgano  de  contratación  motivando  a  necesidade  do  contrato.  Así  mesmo  requirirá  a 
aprobación do gasto e a incorporación ao mesmo da factura correspondente, que deberá reunir 
os requisitos que as normas de desenvolvemento establezan. 

 
           A  vista  do  que  antecede,  esta  Alcaldía  en  uso  das  atribución  que  lle  confire  a  
Disposición adicional segunda da  Lei 9/2017, do 8 de novembro, de Contratos do Sector 
Público, RESOLVE:

1º.- Contratar, mediante a modalidade de contrato menor de servizo, ó abeiro do artigo 
17 en concordancia cos artigos 118 e 131.3 da  Lei 9/2017, do 8 de novembro, de Contratos 
do Sector Público,  a   prestación do servizo de desenvolvemento do proxecto “IGUAIS NO 
DEPORTE NO CONCELLO DE MEAÑO 2022,” segundo o documento de características 

Concello de Meaño

contractuais, á empresa  BER 2 GESTION DE PROYECTOS, S.L., polo prezo de 3.075,00 €, 
IVE incluído.

2º.- Dispoñer e aproba-lo gasto a que ascende esta contración con cargo ao crédito da 
aplicación orzamentaria  2310.22706 do Orzamento Municipal  2022. 

 
           3º.- Publicar a presente Resolución no perfil do contratante

Manda  e  asina  Sr.  alcalde  D.  Carlos  Vieitez  Fernández,  en  Meaño,  ante  a  secretaria-
interventora Dª Mª Teresa Escudero Barral, que  dou fe.

